
				Kaca iki wis dikorèksi
Pak Buwang ngimpi nèk Bagiyo wis teka. Kadung weruh
bapaké terus dirangkul ora wis-wis. Sangking bungahé
sampèk pada mbrèbès-mili. Nanging nang tengahé impèn
kuwi Pak Buwang terus tangi, krungu ramé-ramé nang njero
omah, Enèng wong lanang mbengok-mbengok ngomong; "Iki
tegesané sapa kok pating kecècèr nang joganku ngéné. Apa
ora ènèng asbak? Apa mau ènèng wong alasan teka?"

"Ora, bapakmu déwé teka kepéngin weruh kowé . Wongé saiki
ijik ngglétak nang kamar."

"Sapa bapakku! Aku ora nduwé bapak. Bapakku wis mati
kawit mbiyèn! Sapa waé iya gelem ngaku aku anaké, mergpané
aku saiki wis dadi wong sugih. Endi wongé, aku kepéngin
weruh!”

	        Kaca iki ora ana ing basa liyané.

